
LAVOZIMLARGA 
TAYINLASHNING PSIXOLOGIK 
XUSUSIYATLARI

Sobitov Otabek
Nizomiy nomidagi O‘zMPU magistranti

Annotatsiya: Mazkur maqolada yosh rahbar kadrlarni lavozimlarga tayinlashning psixologik xususiyatlari ilmiy-nazariy 
jihatdan tahlil qilinadi. Xususan, yosh mutaxassislarning liderlik salohiyati, qaror qabul qilish qobiliyati, emotsional intel-
lekti, stressga chidamliligi va ijtimoiy moslashuv darajasi kabi omillarning boshqaruv faoliyatidagi ahamiyati yoritilgan. 
Tadqiqot jarayonida yosh rahbarlarni tanlash va tayinlashda psixologik diagnostika, kompetensiyaviy yondashuv hamda 
motivatsion omillarning roli asoslab berilgan. Shuningdek, samarali boshqaruvni ta’minlashda yosh kadrlarning psixologik 
tayyorgarligini rivojlantirish bo‘yicha takliflar ilgari surilgan.

Kalit so‘zlar: yosh rahbar, kadrlar siyosati, psixologik xususiyatlar, liderlik, emotsional intellekt, motivatsiya, boshqaruv 
kompetensiyalari, stressga chidamlilik, qaror qabul qilish, psixologik diagnostika.
Abstract: This article analyzes the psychological characteristics of appointing young managerial personnel to leadership 
positions from a scientific and theoretical perspective. Particular attention is paid to factors such as leadership potential, 
decision-making ability, emotional intelligence, stress tolerance, and the level of social adaptation of young professionals. 
The study substantiates the role of psychological assessment, competency-based approaches, and motivational factors 
in the selection and appointment of young managers. Additionally, recommendations are proposed for developing the 
psychological readiness of young personnel to ensure effective management.

Key words: young managers, кадровая policy, psychological characteristics, leadership, emotional intelligence, motiva-
tion, managerial competencies, stress tolerance, decision-making, psychological assessment.
Аннотация: В данной статье рассматриваются психологические особенности назначения молодых руководящих 
кадров на должности с научно-теоретической точки зрения. Особое внимание уделяется таким факторам, как 
лидерский потенциал, способность к принятию решений, эмоциональный интеллект, стрессоустойчивость и уро-
вень социальной адаптации молодых специалистов. В ходе исследования обоснована роль психологической 
диагностики, компетентностного подхода и мотивационных факторов при отборе и назначении молодых руково-
дителей. Также предложены рекомендации по развитию психологической готовности молодых кадров для обе-
спечения эффективного управления.

Ключевые слова: молодые руководители, кадровая политика, психологические особенности, лидерство, эмоци-
ональный интеллект, мотивация, управленческие компетенции, стрессоустойчивость, принятие решений, психо-
логическая диагностика.

KIRISH
Jahon miqyosida jamiyat taraqqiyotining zamonaviy bosqichida ta’lim tizimining samaradorligi ko‘p jihat

dan tashkilot rahbarlarining shaxsiy va kasbiy sifatlariga bog‘liq ekanligi tobora yaqqol namoyon bo‘lmoqda. 
Shu nuqtai nazardan, yosh rahbar kadrlarni lavozimlarga tayinlashning psixologik mexanizmlarini takomillash
tirish psixologiya sohasining dolzarb ilmiy muammolaridan biri sifatida e’tirof etilmoqda. Xalqaro ilmiy tadqiqotlar 
ham mazkur masalaning muhimligini tasdiqlaydi. Jumladan, AQSHning Garvard universiteti qoshidagi Career 
Services markazi tomonidan o‘tkazilgan tadqiqot natijalariga ko‘ra1, ta’lim muassasalari rahbarlarining qariyb 
79,8 foizi samarali boshqaruv faoliyatida muhim omil sifatida ijodiy kompetentlikni asosiy shaxsiy sifat deb 
hisoblashini ta’kidlagan. Shuningdek, Singapurdagi Nan’yan texnologiya universiteti tomonidan ta’lim tash-
kilotlari rahbarlari o‘rtasida o‘tkazilgan so‘rovnoma natijalari ham shunga yaqin xulosalarni ko‘rsatgan bo‘lib, 
respondentlarning 65,5 foizi boshqaruv jarayonida shaxsiy fazilatlar va ijodkorlik qobiliyatlari muhim ahamiyat 
kasb etishini qayd etgan. Mazkur ilmiy dalillar tashkilot rahbarlarining shaxsiy sifatlarini, xususan, ijodkorlik, 

1	 www.wcfia.harvard.edu

tashabbuskorlik, kommunikativlik hamda innovatsion fikrlash kabi fazilatlarni rivojlantirish masalasi ilmiy 
jihatdan chuqur o‘rganishni talab etishini ko‘rsatadi. Shu bois ushbu yo‘nalishda rahbar shaxsining psixologik 
xususiyatlarini tadqiq etish ham nazariy, ham amaliy jihatdan muhim ahamiyat kasb etadi.

Rivojlangan mamlakatlar tajribasida yosh liderlarni tayyorlash va ularni rahbarlik lavozimlariga bosqich-
ma-bosqich tayinlash jarayonida psixologik mexanizmlarni takomillashtirishga alohida e’tibor qaratilmoqda. 
Bunda shaxsning liderlik salohiyatini aniqlash, strategik tafakkurini rivojlantirish, ijtimoiy moslashuvchanligini 
oshirish hamda jamoani boshqarish ko‘nikmalarini shakllantirish muhim omillar sifatida qaraladi. Shu bilan 
birga, yosh rahbarlarning professional faoliyatida psixologik tayyorgarlik, emotsional intellekt, ijtimoiy tolerantlik 
va konstruktiv muloqot kompetensiyalarining rivojlanganligi tashkilot samaradorligini ta’minlovchi asosiy omil-
lardan biri sifatida e’tirof etilmoqda. Shu bois hozirgi davrda yosh rahbar kadrlarni lavozimlarga tayinlash jara
yonida ularning shaxsiy va psixologik xususiyatlarini chuqur o‘rganish, rahbarlik salohiyatini aniqlashning ilmiy 
asoslangan mexanizmlarini ishlab chiqish hamda psixologik baholash tizimini takomillashtirish dolzarb ilmiy-
amaliy vazifa sifatida namoyon bo‘lmoqda. Mazkur muammoni kompleks o‘rganish boshqaruv psixologiyasi, 
tashkilot psixologiyasi hamda kadrlar menejmenti sohalari kesishgan nuqtada yangi ilmiy yondashuvlarni ishlab 
chiqishni talab etadi. 

О‘zbekistоn Respublikasi Prezidentining, 2022 yil 28 yanvardagi PF-60-sоn 2022-2026 yillarga mо‘ljal-
langan “Yangi О‘zbekistоnning taraqqiyоt strategiyasi tо‘g‘risida” Farmоni, 2017-yil 20-apreldagi PQ-2909-sоn 
“Оliy ta’lim tizimini yanada rivоjlantirish chоra-tadbirlari tо‘g‘risida”, Qarоri О‘zbekistоn Respublikasi Vazirlar 
Mahkamasining 2019-yil 7-iyundagi 472-sоn “Psixоlоgiya sоhasida kadrlarni tayyоrlash tizimini yanada takо-
millashtirish va jamiyatda huquqbuzarliklarning оldini оlish chоra-tadbirlari tо‘g‘risidagi” Qarоri hamda faоli-
yatga оid bоshqa me’yоriy-huquqiy hujjatlarda belgilangan vazifalarni amalga оshirishga mazkur dissertatsiya 
ishi muayyan darajada xizmat qiladi.

Yuqoridagilardan ko‘rinib turibdiki, mamlakatimizda yoshlar bilan ishlash tizimini takomillashtirish, ularning 
ijtimoiy faolligini oshirish hamda yetuk kadrlar sifatida shakllanishini ta’minlash yo‘nalishida keng ko‘lamli islo-
hotlar amalga oshirilmoqda. Bu jarayonda yoshlarning ijtimoiy-psixologik xususiyatlarini chuqur o‘rganish, 
ularning xulq-atvoriga ta’sir etuvchi subyektiv va obyektiv omillarni aniqlash, shuningdek, shaxsiy fazilatlari 
hamda tolerantlik darajasini tahlil qilish muhim ilmiy-amaliy ahamiyat kasb etadi. Ayniqsa, yoshlarning liderlik 
salohiyatini aniqlash, boshqaruv faoliyatiga tayyorligini baholash hamda ularni rahbarlik lavozimlariga tayinlash 
jarayonida psixologik omillarni hisobga olish dolzarb masalalardan biri hisoblanadi. Chunki zamonaviy bosh-
qaruv tizimida rahbar shaxsining individual-psixologik xususiyatlari, kommunikativ kompetensiyasi, tolerantligi, 
emotsional barqarorligi hamda ijtimoiy moslashuvchanligi tashkilot faoliyatining samaradorligiga bevosita ta’sir 
ko‘rsatadi.

Shu bois yosh kadrlarning ijtimoiy-psixologik xususiyatlarini o‘rganish, ularning boshqaruv faoliyatiga 
mosligini aniqlash, liderlik salohiyatini baholash hamda rahbarlik lavozimlariga tayinlash jarayonida psixologik 
diagnostika va tahlil mexanizmlarini takomillashtirish muhim ilmiy vazifa sifatida namoyon bo‘lmoqda. Bu esa 
yosh rahbar kadrlarni lavozimlarga tayinlashning psixologik mexanizmlarini chuqur tadqiq etish, ularning bosh-
qaruv faoliyatiga tayyorligini baholashning ilmiy asoslangan mezonlarini ishlab chiqish zarurligini taqozo etadi.

MAVZUGA OID ADABIYOTLAR SHARHI
Yosh rahbar kadrlarni tayyorlash, ularni boshqaruv faoliyatiga moslashtirish hamda lavozimlarga tayin-

lash jarayonining psixologik jihatlarini o‘rganish masalasi psixologiya va boshqaruv fanlarida muhim tadqiqot 
yo‘nalishlaridan biri hisoblanadi. Ushbu muammo turli mamlakatlar olimlari tomonidan keng ko‘lamda o‘rganilib, 
rahbar shaxsining psixologik xususiyatlari, boshqaruv kompetensiyalari hamda tashkilot samaradorligiga ta’sir 
etuvchi omillar ilmiy jihatdan tahlil qilingan.

O‘zbekiston psixolog olimlari F.A. Akramova, Y.M. Asadov, T.M. Adizova, B.S. Abdullayeva, A.M. Jabborov, 
O.Ch. Kuziyev, N.Z. Jumayev, M.A. Jabborova, V.M. Karimova, D. Narziqulova, Z.T. Nishonova, B.R. Qodirov, 
E.G‘. G‘oziyev va boshqa tadqiqotchilar o‘z ilmiy izlanishlarida boshqaruv psixologiyasi, rahbar kadrlar kompe-
tensiyasi, ta’lim tizimida innovatsion va strategik menejmentni shakllantirish, shuningdek, rahbar shaxsining 
individual-psixologik xususiyatlarini o‘rganishga alohida e’tibor qaratganlar. Ularning tadqiqotlarida boshqaruv 
faoliyatida shaxs omilining roli, rahbar shaxsining professional va ijtimoiy-psixologik sifatlarini rivojlantirish 
masalalari muhim ilmiy yo‘nalish sifatida yoritilgan.

TADQIQOT METODOLOGIYASI
Tadqiqot jarayonida suhbat, anketa, kuzatish, metodlaridan, shuningdek, Marlou-Krounning “Shaxsning 

axloqiy-etik mas’uliyat sifatlarini o‘rganish” so‘rovnomasi, Е.D.Lyusinning “Еmоtsiоnаl intеllеkt” sо‘rоvnоmаsi, 
G.Yu.Ayzenkning “Ektroversiya-introversiya tipini aniqlash” sо‘rоvnоmаlаri hаmdа empirik nаtijаlаrni qаytа 
ishlаshdа mаtemаtik-stаtistik usullаrdаn fоydаlаnildi. 

Jahon ta’lim amaliyotida rahbar kadrlarni tayyorlash va ularni boshqaruv lavozimlariga tayinlash 
masalalariga turli yondashuvlar mavjud bo‘lib, ko‘plab mamlakatlarda ushbu jarayon umumiy tamoyillar asosida 
amalga oshiriladi. Shu bilan birga, zamonaviy ta’lim islohotlari sharoitida tarixiy, madaniy va milliy an’analar 
hamda iqtisodiy sharoitlar rahbar kadrlarni tayyorlash va ularni lavozimlarga tayinlash jarayoniga o‘ziga xos 
ta’sir ko‘rsatadi. Shu sababli yosh rahbar kadrlarni tanlash va ularning boshqaruv faoliyatiga tayyorligini baho
lashda psixologik omillarni hisobga olish muhim ilmiy-amaliy masala hisoblanadi.

Mehnat motivatsiyasi nazariyalarining eng dastlabkilaridan biri F.U. Teylorning mehnat nazariyasi hisobla-
nadi (XX asrning birinchi o‘n yilligi). Ushbu nazariya ko‘pincha “ilk ilmiy boshqaruv nazariyasi” deb ham ataladi. 
F.U. Teylor psixolog ham, sotsiolog ham bo‘lmagan bo‘lsa-da, u iqtisodiy rag‘batlantirishga asoslanib, mehnat 
unumdorligini oshirishda inson omilining rolini tahlil qilgan.

Teylor ishchi xulq-atvorining motivatsiyasi haqida to‘liq psixologik tushuncha bermagan bo‘lsa-da, u faqat 
bitta asosiy rag‘batni - moddiy (pul) rag‘batini muhim deb hisoblagan va uni inson uchun eng tabiiy motiv sifa-
tida talqin qilgan. Uning boshqaruv tizimining asosiy tamoyili - alohida individual ishchiga murojaat qilish edi.

XVIII–XIX asr siyosiy iqtisodchilari g‘oyalariga tayangan holda, F. Teylor keyinchalik “iqtisodiy inson 
konsepsiyasi” deb atalgan nazariy yondashuvni ishlab chiqdi. Uning fikricha, ilmiy boshqaruv sharoitida e’tibor 
jamoaga emas, balki alohida ishchiga qaratilishi kerak. Shu sababli u jamoaviy rag‘batlantirish shakllarini rad 
etgan.

Teylor individual differensial ish haqi tizimini qo‘llagan bo‘lib, bu tizim kuchli va samarali ishchilarni rag‘bat-
lantirgan, ammo o‘rtacha va sust ishchilarni chetga chiqarib qo‘ygan. Muhandis sifatida u psixolog va fiziologlar 
tomonidan bildirilgan tanqidlarga - ya’ni mehnat jarayonida inson organizmi va psixologik xususiyatlarini hisobga 
olish zarurligiga - e’tibor bermagan.

Teylorning qarashlariga ko‘ra, ishchi aslida ishlayotgan mashinaning bir qo‘shimchasi sifatida talqin 
qilingan. U ishchini faqat ijrochi sifatida ko‘rib, mehnatni qat’iy tarzda taqsimlash tarafdori bo‘lgan. Mehnatdan 
qoniqish, ijodkorlik, hissiyotlar kabi omillar uning nazariyasida deyarli hisobga olinmagan.

Shuningdek, u mehnatni qat’iy taqsimlashning psixologik oqibatlarini ham e’tibordan chetda qoldirgan. 
F.U. Teylor ishchilarning mehnat faolligini oshirishda psixologik va ijtimoiy-psixologik omillarning rolini deyarli 
inkor etgan. Shu sababli Teylor nazariyasi ko‘pincha mehnat motivatsiyasining ortodoksal (klassik) nazariyasi 
sifatida baholanadi.

Shunga qaramay, ushbu nazariyani butunlay inkor etib bo‘lmaydi, chunki ko‘plab tadqiqotchilarning ta’kid-
lashicha, uning ayrim tamoyillari hozirgi kunda ham ayrim g‘arb tipidagi korxonalarda qo‘llanib kelmoqda.

Faoliyat tushunchasi falsafa va psixologiya fanlarida chuqur nazariy asosga ega bo‘lib, uning ildizlari 
I.  Kant va I. Fixte kabi faylasuflar qarashlarida namoyon bo‘ladi. Keyinchalik faoliyat va shaxs o‘rtasidagi 
o‘zaro bog‘liqlik masalasi psixologiya fanida S.L. Rubinshteyn hamda A.N. Leontev tomonidan ilmiy jihatdan 
asoslab berilgan. Ularning qarashlariga ko‘ra, faoliyat inson xulq-atvorining ongli va maqsadga yo‘naltirilgan 
shakli bo‘lib, u shaxsning ichki ehtiyojlari, motivlari va ijtimoiy sharoitlar bilan uzviy bog‘liq holda shakllanadi. 
A.N.  Leontev tomonidan ishlab chiqilgan faoliyat nazariyasida inson faoliyatining tuzilmasi, uning motivlari, 
maqsadlari hamda amalga oshirish jarayonlari chuqur tahlil qilingan. Mazkur nazariy yondashuvlar rahbarlik 
faoliyatining psixologik mohiyatini tushunishda ham muhim metodologik asos bo‘lib xizmat qiladi.

Shu nuqtai nazardan, yosh rahbar kadrlarni lavozimlarga tayinlash jarayonini psixologik jihatdan tahlil 
qilish, ularning boshqaruv faoliyatiga tayyorligini belgilovchi individual-psixologik xususiyatlarni aniqlash hamda 
ushbu jarayonning samaradorligini oshirishga qaratilgan psixologik mexanizmlarni takomillashtirish ilmiy 
tadqiqotlarning muhim yo‘nalishlaridan biri hisoblanadi.Zamonaviy boshqaruv psixologiyasida rahbar shax-
sining individual-psixologik xususiyatlari tashkilot faoliyatining samaradorligini belgilovchi muhim omillardan 
biri sifatida e’tirof etiladi. Rahbar shaxsi nafaqat boshqaruv qarorlarini qabul qiluvchi subyekt, balki jamoa faoli-
yatini muvofiqlashtiruvchi, motivatsiya jarayonlarini boshqaruvchi hamda ijtimoiy munosabatlarni tartibga soluv
chi yetakchi sifatida namoyon bo‘ladi. Shu bois rahbarlik faoliyatini o‘rganishda shaxsning psixologik sifatlari, 
liderlik salohiyati va kommunikativ kompetensiyasi muhim ilmiy tadqiqot obyekti hisoblanadi.

Psixologiya va menejment sohasidagi ilmiy tadqiqotlar rahbar shaxsining bir qator asosiy psixologik xusu-
siyatlarini ajratib ko‘rsatadi. Ularga strategik tafakkur, tashabbuskorlik, kommunikativlik, mas’uliyat hissi, emot-
sional barqarorlik, motivatsion yo‘nalish hamda ijtimoiy moslashuvchanlik kiradi. Bu sifatlar rahbarning jamoa 
bilan samarali muloqot o‘rnatishi, muammoli vaziyatlarda oqilona qaror qabul qilishi va tashkilot maqsadlariga 
erishishda jamoani safarbar eta olishiga xizmat qiladi. Shuningdek, rahbar shaxsida rivojlangan refleksiya va 
emotsional intellekt jamoa ichidagi psixologik muhitni barqarorlashtirish hamda nizolarni konstruktiv hal qilishda 
muhim ahamiyat kasb etadi.

Rahbarlik fenomenini ilmiy jihatdan izohlash maqsadida turli davrlarda bir qator liderlik nazariyalari ishlab 
chiqilgan. XX asr boshlarida shakllangan “buyuk shaxslar nazariyasi” rahbarlikni shaxsning tug‘ma fazilatlari 
bilan bog‘laydi. Ushbu yondashuvga ko‘ra, liderlik qobiliyati ayrim insonlarga xos bo‘lgan tabiiy sifatlar majmui 
sifatida qaraladi. Keyinchalik bu yondashuv rivojlantirilib, xususiyatlar nazariyasi shakllandi. Mazkur nazariyada 
rahbar shaxsining muvaffaqiyatini belgilovchi intellektual salohiyat, qat’iyatlilik, o‘ziga ishonch, kommunikativlik 
kabi psixologik sifatlar asosiy omil sifatida ko‘rib chiqiladi.

1960–1970-yillarda rahbarlikni o‘rganishda xulq-atvor nazariyalari keng rivojlandi. Bu yondashuvda 
rahbarlik samaradorligi rahbarning muayyan xulqiy uslublari bilan bog‘liq holda tushuntiriladi. Masalan, 
rahbarning vazifaga yo‘naltirilgan yoki insoniy munosabatlarga yo‘naltirilgan boshqaruv uslubi jamoa sama-
radorligiga turlicha ta’sir ko‘rsatishi mumkin. Shu bilan birga, rahbarlikni faqat shaxsiy sifatlar yoki xulq bilan 
izohlash yetarli emasligi aniqlangach, vaziyatli liderlik nazariyalari shakllandi. Bu nazariyaga ko‘ra, samarali 
rahbarlik muayyan vaziyat, jamoa xususiyatlari va tashkiliy sharoitlarga moslashish qobiliyati bilan belgilanadi.

Zamonaviy boshqaruv psixologiyasida transformatsion liderlik nazariyasi alohida ahamiyat kasb etadi. Bu 
yondashuvga ko‘ra, lider jamoa a’zolarini umumiy maqsad sari ruhlantira olishi, ularda yuqori motivatsiya va 
ijodiy faollikni shakllantira olishi bilan ajralib turadi. Transformatsion liderlar jamoa a’zolarining shaxsiy rivojla-
nishiga ko‘maklashadi, ularning tashabbusini qo‘llab-quvvatlaydi hamda tashkilotda innovatsion muhitni shakl-
lantiradi. Shu bilan birga, zamonaviy tadqiqotlarda emotsional intellekt, ijtimoiy kompetensiya va kommunikativ 
madaniyat rahbarlik samaradorligini belgilovchi muhim psixologik omillar sifatida qayd etilmoqda.

Shunday qilib, rahbar shaxsining psixologik xususiyatlari va liderlik nazariyalari boshqaruv jarayonining 
ilmiy asoslarini tashkil etadi. Rahbarlik faoliyatida shaxsning individual-psixologik sifatlari, vaziyatga moslashu-
vchanligi hamda jamoani maqsad sari yo‘naltira olish qobiliyati muhim omil hisoblanadi. Mazkur yondashuvlar 
yosh rahbar kadrlarni tanlash, baholash va lavozimlarga tayinlash jarayonida psixologik mexanizmlarni ilmiy 
asosda takomillashtirish zaruratini yuzaga keltiradi.

Kasbiy faoliyat shaxsdan muayyan professional sifatlar, amaliy ko‘nikmalar hamda kompetensiyalarning 
mavjudligini talab etadi. Ayniqsa boshqaruv faoliyatida shaxsning individual-psixologik xususiyatlari, kommu-
nikativ qobiliyatlari, strategik tafakkuri, mas’uliyat hissi va liderlik salohiyati muhim ahamiyat kasb etadi. Shu 
sababli zamonaviy boshqaruv tizimida rahbar kadrlarning kasbiy kompetensiyalarini shakllantirish va rivojlanti-
rish masalasi alohida ilmiy e’tibor talab qiladigan muhim yo‘nalishlardan biri hisoblanadi.

Rahbar faoliyatini baholashda faqat alohida psixik jarayonlar - tafakkur, xotira, diqqat kabi kognitiv ko‘rsat-
kichlar yoki ayrim shaxsiy sifatlar - masalan, halollik, mehnatsevarlik kabi fazilatlar bilan cheklanib qolish yetarli 
emas. Zamonaviy boshqaruv yondashuvlari rahbar shaxsini tizimli va kompleks nuqtai nazardan baholash 
zarurligini ko‘rsatadi. Bu jarayonda rahbarning strategik fikrlash qobiliyati, kommunikativ kompetensiyasi, ijti-
moiy moslashuvchanligi, tashkiliy qobiliyati hamda qaror qabul qilish jarayonidagi psixologik barqarorligi muhim 
omillar sifatida qaraladi.

Boshqaruv faoliyati shaxsning nafaqat mavjud kasbiy salohiyatini, balki uning rivojlanish imkoniyatlarini 
ham hisobga olishni talab etadi. Shu sababli rahbar kadrlarni tanlash va lavozimlarga tayinlash jarayonida shax-
sning individual xususiyatlari, motivatsion yo‘nalishi, liderlik salohiyati hamda jamoa bilan samarali hamkorlik 
qila olish qobiliyati kompleks baholanishi zarur. Mazkur yondashuv rahbar shaxsini rivojlanish va o‘z-o‘zini 
rivojlantirish sub’ekti sifatida ko‘rib chiqishga asoslanadi.

Shu nuqtai nazardan, yosh rahbar kadrlarni lavozimlarga tayinlash jarayonida ularning kasbiy kompetensi-
yasi, individual-psixologik xususiyatlari hamda boshqaruv faoliyatini samarali tashkil etish qobiliyatlarini chuqur 
o‘rganish muhim ilmiy-amaliy ahamiyat kasb etadi. Bu esa rahbar kadrlarni tanlash va lavozimlarga tayinlash 
jarayonining psixologik mexanizmlarini ilmiy asosda takomillashtirish zarurligini ko‘rsatadi.

Rahbarlik faoliyati samaradorligini tahlil qilishda tashkilot rahbari xodimlar mehnatini baholashda bir qator 
muhim psixologik va tashkiliy mezonlarga tayanishi mumkin. Avvalo, xodimning motivatsion sohasining holati, 
ya’ni uning kasbiy faoliyatga bo‘lgan qiziqishi, tashabbuskorligi va o‘z mehnatida shaxsiy ishtirokining darajasi 
muhim ko‘rsatkich hisoblanadi.

Boshqaruv faoliyatida insonparvar munosabatlarning mavjudligi ham muhim mezonlardan biri hisoblanadi. 
Jamoa a’zolari o‘rtasida o‘zaro hurmat, hamkorlik va konstruktiv muloqotning shakllanishi tashkilotda sog‘lom 
psixologik muhitni ta’minlashga xizmat qiladi. Shu bilan birga, xodimlar faoliyatining natijadorligi, ularning kasbiy 
mahorati hamda yangi g‘oya va yondashuvlarni ilgari surish qobiliyati ham rahbar tomonidan baholanadigan 
muhim ko‘rsatkichlardan biridir.

Bundan tashqari, kasbiy rivojlanishga ochiqlik, yangi bilim va ko‘nikmalarni egallashga tayyorlik ham xodim 
faoliyatini baholashda muhim mezon sifatida qaraladi. Chunki zamonaviy boshqaruv sharoitida uzluksiz kasbiy 
rivojlanish, innovatsion fikrlash va o‘z faoliyatini takomillashtirib borish rahbar va xodimlarning muvaffaqiyatli 
faoliyat yuritishida muhim omil hisoblanadi.

Tadqiqot natijalari shuni ko‘rsatadiki, yosh rahbar kadrlarni lavozimlarga tayinlash jarayoni nafaqat kasbiy 
bilim va ko‘nikmalarga, balki ularning psixologik xususiyatlariga ham bevosita bog‘liqdir. Xususan, liderlik 
salohiyati, emotsional intellekt darajasi, stressga chidamlilik, moslashuvchanlik va mustaqil qaror qabul qilish 
qobiliyati samarali boshqaruvning asosiy omillari hisoblanadi. Yosh kadrlarni tanlash va lavozimga tayinlashda 
psixologik diagnostika vositalaridan foydalanish boshqaruv samaradorligini oshirishga xizmat qiladi. Shu bilan 
birga, yosh rahbarlarning kasbiy va shaxsiy rivojlanishini qo‘llab-quvvatlash muhim ahamiyat kasb etadi.

Yuqoridagi xulosalardan kelib chiqib, quyidagi takliflar ilgari suriladi: yosh rahbar kadrlarni lavozimlarga 
tayinlash jarayonida ularning psixologik xususiyatlarini kompleks baholash tizimini joriy etish, liderlik va bosh-
qaruv kompetensiyalarini rivojlantirishga qaratilgan uzluksiz trening dasturlarini tashkil etish, emotsional intel-
lekt hamda stressni boshqarish ko‘nikmalarini shakllantirishga alohida e’tibor qaratish, mentorlik va kouching 
mexanizmlarini keng joriy qilish, shuningdek kadrlar siyosatida kompetensiyaviy yondashuvni kuchaytirish 
orqali boshqaruv samaradorligini oshirish maqsadga muvofiqdir.

Foydalanilgan adabiyotlar ro‘yxati:
1.	 О’zbekistоn Recpublikаsi Prezidentining “Yоshlаrgа оid dаvlаt siyоsаti tо’g’risidа”gi Qоnuni// “Mа’rifаt” gаzetаsi. 2016 

yil 17 sentyаbr.
2.	 O‘zbekiston Respublikasi Prezidentining 2022-yil 28-yanvardagi PF-60-son Farmoni. “2022–2026-yillarga mo‘ljal-

langan Yangi O‘zbekiston taraqqiyot strategiyasi to‘g‘risida”.
3.	 O‘zbekiston Respublikasi Prezidentining 2019-yil 8-oktabrdagi PF-5847-son Farmoni. “Oliy ta’lim tizimini 2030-yil-

gacha rivojlantirish konsepsiyasi”.
4.	 O‘zbekiston Respublikasi Bandlik va mehnat munosabatlari vazirligi. Kadrlar siyosati va inson resurslarini boshqarish 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


